
ENVIO DE PROPAGANDA ELECTORALFRANQUEO
PAGADO

COALICIÓN DE CONTAMOS
LUGO NO CENTRO

política 
ÚTIL

Ben  queridos cidadáns de Lugo:
Dende a candidatura da coalición CONTAMOS formada 
por Galicia Sempre e o Partido Galego, temos a honra de 
dirixirnos a vós para presentarnos cun proxecto de futuro 
para a nosa cidade.
Eu, Carmen González López,  encabezo esta candidatura 
coa certeza de que teño ao meu lado un equipo de 
persoas cuxa xenerosidade, honestidade, lealdade, profe-
sionalidade e capacidade de compromiso non me deixan 
lugar a dúbida. Sei que somos capaces de mantérmonos 
firmes ante as dificultades e loitar pola xustiza.
Tedes nas vosas mans un resumo das nosas ideas. Así 
poderedes reflexionar xunto con nós e decidir se quere-
mos outros catro anos de parálise ou catro anos para pór 
en marcha un cambio duradeiro.

Carmen González López

Candidata á Alcaldía  de Lugo

Un Lugo para todas as persoas, que cree riqueza, xestione o benestar e atenda as necesida-
des diarias de toda a cidadanía.
Este programa é o noso compromiso para construír  o Lugo que reclamades.
Un Lugo transparente, referente territorial e social, dinámico e vivo en cada recuncho, co ollar 
de volta no Miño e un goberno digno da súa xente.
Lugo, sempre para adiante!!!

Quen  realmente quere facer algo atopa un medio, quen non quere facer nada atopa unha escusa

Quen somos?

1. MARÍA DEL CARMEN GONZÁLEZ LÓPEZ
 2.CARLOS RAMÓN OURO NÚÑEZ
 3.CARMEN RÍO MOURÍN
 4.MANUEL ANTONIO FERNÁNDEZ FERNÁNDEZ
 5. JOSÉ MANUEL NÚÑEZ FERREIRO
 6. FRANCISCO VILLANUEVA GONZÁLEZ
 7. LUÍS FREIJO CARBALLO
 8. XAIME MANUEL REQUEIXO SOUTO
 9. MARÍA CONSUELO NÚÑEZ CASTRO
 10. ANA MARÍA PEREIRO MOURELO
 11. PABLO OTERO PÉREZ
 12. JUÁN JESÚS ROZAS NEIRA
 13. JOSÉ VALLE VALCÁRCEL
 14. MONTSERRAT GARCÍA GOYANES
 15. MARÍA LUZ RAMIL ARIAS
 16. BRUNO ARGEREY LÓPEZ
 17. HUGO MARTÍNEZ ARIAS
 18. ALBERTO FERNÁNDEZ LAPIDO
 19. JULIA FERNÁNDEZ PRADOS
 20. MARÍA CRISTINA NÚÑEZ DÍAZ
 21. MARÍA DOLORES CABANAS MUÑIZ
 22. DIONISIO LÓPEZ FERNÁNDEZ
 23. FLORENTINO PIÑEIRO VÁZQUEZ
 24. PILAR MARTÍNEZ CABALLERO
 25. MARÍA CRISTINA PÉREZ HERRAIZ
     Suplentes
1. MARÍA ISABEL GARCÍA BELLO
2.JESÚS ANTONIO SOMOZA LÓPEZ

CANDIDATURA Á ALCALDÍA DE LUGO

Veciños e veciñas dos primeiros postos 
da candidatura

Somos unha coalición na que nos aglutinamos varios partidos baixo un lema común, CONTA-
MOS, e presentámonos non só no Concello de Lugo, senón tamén en Sarria, Becerreá, Corgo, 
Samos, Páramo e Meira, co fin de obter nas urnas a confianza necesaria para conseguir os 
seguintes obxectivos:

● Por fin ás políticas discriminatorias, á marxinación e ao esquecemento que o actual goberno 
provincial leva practicando cos concellos máis rurais nos últimos mandatos.

● Condicionar determinadas políticas da institución provincial no propio Concello de Lugo.

Cremos que da confluencia e a procura dos obxectivos comúns, denunciando as actuacións 
programáticas e partidistas, poderemos obter os resultados que condicionen non só as actua-
cións dos grupos maioritarios, senón que mellorarán as condicións de vida dos veciños e 
veciñas de Lugo e tamén da provincia. Así poderemos acabar co partidismo e sectarismo dos 
grandes partidos.



L
U
G
O
 
2
0
2
3

CONTAMOS somos unha coalición cun interese común, tentamos que sexades 
vós os que propoñades o noso propio destino como municipio. Un goberno dos 
cidadáns e cidadás por e para eles e elas.
Queremos transformar os soños en propostas, dándovos ese poder de participa-
ción a todos e todas; á xente moza, desempregada, maior … a todas as persoas 
que sufriron as consecuencias da crise. Queremos deixar aos nosos descenden-
tes ese legado de cidade xusta, democrática e de benestar que todos desexa-
mos.
Cada actuación que se inicie no Concello é consecuencia dunha proposta políti-
ca. Daráselle a meirande publicidade coma un exercicio de transparencia.
Pedímosvos, co voso voto, que nos deades a oportunidade de demostrar A 
FORZA, CAPACIDADE DE TRABALLO, HONESTIDADE e SERIEDADE que caracte-
riza ao noso equipo, para facer posible esta realidade. O voso voto non vai caer 
en baleiro... esperamos conseguir postos nas concellerías de Lugo e, en todo 
caso, coa suma dos votos da coalición no noso Concello así como noutros da 
provincia, chegaremos a conseguir ao menos unha representación na Deputa-
ción de Lugo.

1.- Concello de  Lugo.

XESTIÓN EFICAZ DO CONCELLO:

A seguridade da nosa cidade será un tema prioritario para nós. Bombeiros , 
Policía Local, Policía Nacional, referíndonos tanto ao persoal coma aos medios.
Mellorar as zonas e polígonos industriais  (Louzaneta, CEAO, Gándaras) na 
procura da  súa mellora e seguridade
Afianzar o comercio local. Aposta polo pequeno comercio e o consumo de proxi-
midade. Fomento da produción artesá, de proximidade e ecolóxica.
Oposición ao proxecto de construción de 58 vivendas sociais na zona de O Castiñei-
ro, entendemos que esa zona está saturada xa de vivendas dese tipo.
Abrir con decisión Lugo cara ao Río Miño. Reconexión da cidade co Miño como 
espazo natural, ligando as zonas de interese medioambiental mediante un Anel 
Verde. Estudo completo do anteproxecto do  trazado  Rolda Este proxectada a 
finais dos 90. Abrir un debate público e democrático.
Loitar por vencer a situación de incomunicación de Lugo que en materia ferroviaria 
é dramática, coas consecuencias sociais e económicas que isto supón.
Reorganización inmediata do carril bici, na procura de novas prazas de aparcadoi-
ro e recuperación de boa parte das prazas perdidas.
Liñas de autobuses, remodelación do transporte público para o Lugo de hoxe. 
Intervención urbanística inclusiva coas persoas con diversidade funcional. 
Estudar a posibilidade da  Cota Cero para diversos colectivos.
Eliminar a cita previa no Concello e velar por unha rápida resolución dos expe-
dientes.
Lugo, Concello Cardiosaudable. Velar pola posta de desfibriladores en todos os 
locais públicos municipais e vixiar o seu mantemento. Guías cardiosaudables 
nos colexios.
Supresión das barreiras arquitectónicas existentes na nosa cidade. Urbanismo 
táctico e inclusivo para un Lugo cómodo, seguro e funcional para o conxunto da 
cidadanía.
Violencia de xénero. Desenvolver programas para a súa prevención. Xulgado de 
específico para violencia de xénero na nosa cidade.

Vivenda digna para todas as persoas, asequible en todo Lugo. Aposta pola rehabi-
litación, as axudas ao alugueiro e a loita contra os desafiuzamentos.
Mascotas: ter en conta o incremento de mascotas coas familias lucenses e crear 
espazos para iso, facilitar o turismo con mascotas.
Posta en valor do noso patrimonio histórico. Fomento dos espazos menos coñe-
cidos

2.- Tomar medidas a nivel económico:

ATRAER EMPRESAS

Estableceremos plans de formación para a xente nova.
Axudas aos emprendedores, ao pequeno comercio, autónomos. Valorar tamén as 
medidas de conciliación e a contratación de xente con discapacidade.
Apostar por Lugo nunha ou dúas direccións. É dicir, Lugo verde medioambiental ou 
Lugo rural tecnolóxico, pórlle un nome e propor un plan para enfocar Lugo e 
atraer talento nesa dirección. Enerxías verdes, investigación ecolóxica en secto-
res etc…, colaborando coa Universidade e teledirixir o sector empresarial de 
Lugo nesa contorna. Convertir a Lugo nun referente.
Apostar polo Campus Universitario como pulmón económico e social. Integración 
no tecido urbano e aposta pola difusión da cidade como centro de estudos.

3.- Plan de dinamización de barrios.

Trátase de facer un Lugo en conxunto, na procura da integridade de todos os 
barrios, eliminar a marxinalidade e recuperar a identidade de barrio.
Escoitar á veciñanza na procura de facer do seu barrio un lugar máis acolledor, 
sustentable, autosuficiente, integrado na cidade e, en definitiva, MELLOR.
Máis escolas infantís e centros sociais nos distintos barrios.
Promoción do deporte de base, o deporte feminino e os deportes alternativos e 
non competitivos. Cesión ao uso cidadán de espazos deportivos.
Un Lugo que recoñeza, inclúa e respecte toda a diversidade

4.- Dependencia:

Atención domiciliaria, defensa dos maiores, centros especiais, reducir os prazos 
e trámites. Por medios ao alcance para atender ás familias e mellorar as condi-
cións. Máis centros de día e residencias para os nosos maiores.

5.- Zona rural

Descentralización da administración local para cubrir a área rural.
Participación veciñal na área rural grazas á planificación da creación de conse-
llos parroquiais que terán competencias para consensuar o investimento munici-
pal nas parroquias
Establecer axudas para o ámbito rural para os distintos sectores produtivos (agrí-
colas e gandeiros), con apoios directos.
Priorizar a compra de produto local en residencias, hospitais e centros públicos. 
Apertura dos seus produtos coa axuda de Internet, aumentando así a valoración 
dos seus produtos. As familias queren comer san e o campo pode ofrecer eses 
produtos á sociedade do futuro.
Por en valora o rural. Levar ao rural todas as vantaxes que puidera ter a cidade, 
transporte, novas tecnoloxías, comunicación... para loitas contra baleirado do 
campo.

6.- Promover actividades.

Facer un Lugo dinámico, promover tanto culturais como deportivas e facilitar 
para iso o acceso ás instalacións públicas.
Achegamento á cultura, o deporte e lecer na rúa: recitais, teatro, actividades para 
nenos, adolescentes e persoas maiores.

ESCOITAREMOS A VOSA VOZ!!!

 
A POLÍTICA SÓ PODE SER ENTENDIDA COMO UN

SERVIZO SOCIAL, POR E PARA A CIDADANÍA!!

